
2023 - yil 1 - noyabr 382-13-0-Q/23 Qoraqalpog‘iston Respublikasi
Vazirlar Kengashi

 

 

O‘zbekiston Respublikasi Vazirlar Mahkamasining 2023-yil 20-oktyabrdagi
“Islom taraqqiyot banki va OPEK xalqaro taraqqiyot jamg‘armasi

ishtirokidagi “Qishloq joylarni barqaror rivojlantirish” loyihasi doirasida
Qoraqalpog‘iston Respublikasi, Buxoro, Navoiy va Xorazm viloyatlarida

ijtimoiy soha obyektlari hamda mahalla maishiy-xizmat ko‘rsatish
markazlarini barpo etish chora-tadbirlari to‘g‘risida”gi 552-sonli qarori

haqida

Islom taraqqiyot banki va OPEK xalqaro taraqqiyot jamg‘armasi ishtirokida
“Qishloq  joylarni  barqaror  rivojlantirish”  loyihasini  amalga  oshirish  ishlarini
jadallashtirish  hamda  qishloqlarda  yo‘l-transport  infratuzilmasini  yaxshilash  va
ijtimoiy soha obyektlarini barpo etish orqali aholi punktlarining me’moriy qiyofasini
yanada  yaxshilash  maqsadida  Qoraqalpog‘iston  Respublikasi  Vazirlar  Kengashi
qaror qiladi:

1. O‘zbekiston Respublikasi Vazirlar Mahkamasining 2023-yil 20-oktyabrdagi
“Islom taraqqiyot  banki  va  OPEK xalqaro  taraqqiyot  jamg‘armasi  ishtirokidagi
“Qishloq  joylarni  barqaror  rivojlantirish”  loyihasi  doirasida  Qoraqalpog‘iston
Respublikasi,  Buxoro,  Navoiy  va  Xorazm viloyatlarida  ijtimoiy  soha  obyektlari
hamda mahalla maishiy-xizmat ko‘rsatish markazlarini barpo etish chora-tadbirlari
to‘g‘risida”gi 552-sonli qarori ijro uchun rahbarlikka olinsin.

2.  “Qishloq  joylarni  barqaror  rivojlantirish”  loyihasi  doirasida  namunaviy
loyihalar asosida barpo etiladigan:

Umumta’lim  maktablari,  maktabgacha  ta’lim  va  tibbiyot  muassasalarining
manzilli dasturi 1-ilovaga muvofiq;

Mahalla maishiy-xizmat ko‘rsatish markazlarining manzilli  dasturi 2-ilovaga
muvofiq tasdiqlansin.

3.  Loyiha  doirasida  ajratilgan  mablag‘larni  belgilangan  muddatlarda
o‘zlashtirish  maqsadida  ushbu  qarorga  1  va  2-ilovalardagi  obyektlar  bo‘yicha,
istisno tariqasida,  “Qishloq qurilish  loyiha”  MСHJni  bosh loyiha  tashkiloti  etib
belgilanganligi ma’lumot uchun qabul qilinsin.

4.  “Qishloq qurilish loyiha” MСHJ Qoraqalpog‘iston filiali  (S.Sag‘inbayev)
Amudaryo,  Beruniy,  Nukus,  Taxiatosh,  To‘rtko‘l  va  Ellikqal’a  tumanlari
hokimliklari  bilan  birgalikda:

manzilli  dasturlardagi  barcha  obyektlarning  loyiha-smeta  hujjatini  ishlab
chiqish, ish hajmlari qaydnomasi, texnik tavsifi, ishchi chizmalar, mualliflik nazorati
ishlarini amalga oshirish;

bir  oy  muddatda  manzilli  dasturlardagi  barcha  obyektlarning  loyiha-smeta
hujjatlari  bo‘yicha  davlat  ekspertiza  xulosalarini  olib,  buyurtmachi  tashkilotga
taqdim etish vazifasi yuklansin.

5. “Qishloq joylarni barqaror rivojlantirish” loyihasi doirasida ijtimoiy soha
obyektlari va mahalla maishiy-xizmat ko‘rsatish markazlarini barpo etish bo‘yicha
“yo‘l xaritasi” 3-ilovaga muvofiq tasdiqlansin.

Vazirlik va idoralar hamda Amudaryo, Beruniy, Nukus, Taxiatosh, To‘rtko‘l va
Ellikqal’a  tumanlari  hokimliklari  “yo‘l  xaritasi”da  belgilangan  tadbirlarni  o‘z
vaqtida  va  sifatli  amalga  oshirish  bo‘yicha  shaxsan  mas’ul  ekanligi  belgilab
qo‘yilsin.

6. Qurilish va uy-joy kommunal xo‘jaligi vazirligi (A.Kurbanbayev) manzilli
dasturlarda nazarda tutilgan obyektlar  bo‘yicha loyiha-smeta hujjatlarining qisqa
muddatda  ekspertizadan  o‘tkazilishi  hamda  qurilish-montaj  ishlarini  amalga
oshirishda texnik jihatdan tartibga solish sohasidagi normativ hujjatlar talablariga
rioya etilishi yuzasidan nazorat o‘rnatsin.

7. Mazkur qarorning bajarilishini nazorat qilish Qoraqalpog‘iston Respublikasi
Vazirlar Kengashi Raisining o‘rinbosari Sh.Dauletiyarov zimmasiga yuklansin.

Qoraqalpog'iston
Respublikasi Vazirlar

Kengashi Raisi

F. Ermanov



e-qaror.gov.uz 382-13-0-Q/23

3

Qoraqalpogʼiston Respublikasi Vazirlar
Kengashining

2023-yil 1-noyabrdagi
382-13-0-Q/23-son qaroriga

1-ilova

Kengashining

